Пенза өлкәсе  Каменка районы Кикин урта мәктәбенең татар теле һәм әдәбият укытучысы Баткаева Равиля Фәрит кызының  10 ынчы сыйныфка әдәбият  дәресе фрагменты конспекты.

Тема: Муса Акъегет иҗаты. “Хисаметдин менла” повестена анализ
Дәрес тибы: яңа белем һәм күнекмәләр формалаштыру 

Максат: Язучының иҗатына күзәтү ясау, тормыш һәм иҗат юлын тирәнтен өйрәнүгә кызыксыну уяту; безнең яктан чыкккан атаклы кешеләр белән горурлану хисе тәрбияләү; 

Дәрес барышы.

1. Оештыру. 

2. Төп өлеш. (Өйгә Муса Акъегетнең тормыш юлын искә төшерергә (укучылар 8 енче сыйныфта”Пенза ягы татар язучылары” курсы буенча таныш) “Хисаметдин менла” әсәрен укырга, Н.А. Гильдеевның “Татары Пензенского края” китабыннан XIX гасырда Мочали авылы турында укып килергә бирелгән иде).  
Укучыларга проблема кую.

Укытучы сүзе:
· 1940 ынчы елның җәендә безең авылларга Казаннан КДПИ студентлары Муса Акъегет һәм З.Бигиев турында истәлекләр язарга киләләр, тик алар безнең якларда ни З.Бигиев, ни М. Акъегет турында мәгълүмат тапмаганнар. “Кикин, Мочали  авылларында дистәләгән кеше Бигиев фамилиясен йөртсә дә,  ике авылда ничә йөз  Акжигитовлар булса да, ни З.Бигиев, ни Муса Акъегет  турында белгән кешене очратмадык”,-дип язалар. Ә бит, Заһир Бигиев,  Муса Акъегет - беренче танылган мәгьрифәтчеләр, татар әдәбиятында беренче роман  авторлары. Бу даһилар турында белмәү безгә оят. Соң булса да уң булсын дигәндәй, безнең укучылар берничә ел инде  Муса Акъегет һәм Бигиевларның нәсел-шәҗәрәләрен өйрәнеп, исән булган карендәшләре белән аралашып берникадәр материал тупладылар. 
        Үткән елны безнең өлкәдә  Муса Акъегет исеме белән булган тагы нинди вакыйгалар турында сөйли  аласыз? (2014 елның 3 енче декабрендә Белинский, Мочали, Пензаның беренче гимназиясендә Муса Акъегеткә мемориаль такталар эленүе турында җавап көтелә)
   Тагын бер фараз бар: Муса Акъегетнең “Хисаметдин менла” әсәрендә Мочали авылы чагылыш тапкан. Бу гипотезаны сыйныфташыгыз Элмира Гильдеева үзенең презентациясе һәм эзләнү- тикшерү эше  аркылы куя. Бүген бергәләп бу гипотезаны тикшереп  карарбыз.

· Беренчедән, бу фаразны әсәрнең кайда һәм кайчан язылу вакыты да раслый. Китерегез мисаллар.(Көтелгән җавап: язучы бала чагын Мочалида үткәрә, ә балачак хатирәләре иң көчле, әсәр Пензада языла - Муса Акъегетнең Мочалидан башка авылда яшәве билегеле түгел.)

Элмираның презентациясеннән беренче слайдлар 

Авыл халкы Муса Акъегетнең бабасы һәм 

Муса Акъегет үзе дә бала чакта  Рамай тауда 

яшәгән дип  саныйлар. Моны миңа әнием 

сөйләде, ә аңа әби-бабалардан килгән.  

Рамай тауда Акжигитовлар кавымыннан

яшәүчеләр дә читтән булса бу фактны 

раслый.  Өстәвенә , “Хисаметдин менла” 

повестенда N авылы урамының бирелеше дә 

Рамай Тауга ошый

·  Муса Акъегетнең тормыш юлыннан һәм  Н.А. Гильдеевның “Татары Пензенского края” китабыннан чыгып әсәрдә сүрәтләнгән “Н” авылы Мочали авылы икәнне дәлилли аласызмы?  
    Әсәрнең беренче абзацы  укыла: “Русия уртасында Идел елгасыннан ерак түгел бер татар авылы бардыр. Авылның халкы ике йөз кадәр өй булып, атын тулысынча әйтеп тормыйбыз, шуңа күрә, хикәябезне җиңел аңлатмак өчен, атын бары "Н" хәрефе илә генә ишарә итәбез. "Н" авылының йортлары гади йортлар кебек агачтан вә башлары кайберләренең саламнан, кайберләренең тактадан ясалмыштыр "Н" авылында ике мәчет бар. Бер урамлы авыл булып, урамы озын вә киндер. Урамы озаеп, кыйбла тарафындагы очында борылып, суга юл чыгадыр.» 

Н.А. Гильдеевның “Татары Пензенского края” китабыннан Мочали авылы урнашуы турында дәлилләр китерегез.

- Шул ук китаптан: авылда элек әсәр героена охшаш фамилия булганмы?( Баюш Девлеткильдеев-әсәрдә Әбүзәр Дәүләтгилдиев). 
- Мочали укучылары,  кайсы шәһәрләрдә кардәшләрегез бар? (Мочали авылыннан Кикиннан аерамалы буларак Казан, Әстерхан белән бәйләнеше көчле) Әсәрдә авыл халкының нинди шәһәрләр белән бәйләнеше чагыла? Гильдеев китабы буенча да табыгыз – Игътибар итегез Гильдеевның түбәндәге сүзләренә “Важную роль для развития села сыграло то, что оно было расположено на большой дороге, соединяющей два губернских центра -Тамбов и Пензу на лошади за 2-3 часа можно было доехать до Пензы”.  Әсәрдән бу фактны дәлилләрлек мисал табыгыз: 

"Н"дан губернатор утырган шәһәргә бары ике-өч сәгатьлек юл​дыр” 
· Балалар, бу әсәрне укыганда, Кадир Акъегетнең “Алты авыл” һәм Н.Гильдеевның “Татары пензенского края” китапларда китерелгән документларга таянып, бүгенге дәрескә куйган гипотезаны якларлык тагы нинди материаллар таптыгыз?

(“Алты авыл” китабында искечә укыта торган Бикбулат мулла телгә алына«обучение ведется только на непонятном для школьников арабском языке. Шакирды нараспев читают книги: «Иман шарты», «Эфтиек» и другие»., Мочали авылы аркылы олы юл үткәнгә, 1824 елда Александр I туктый.   Авыл халкы аңардан сорый:”Открыть при мечети начальную магометанскую школу («мэктэ-бе»), а в последующем медресе.
Александр I обещал выполнить просьбы татарских жителей реги¬она и сдержал слово - в 1826 г. Мочалейка стала волостным центром Чембарского уезда.”- шуңа күрә башка авыллардан аермалы буларак анда яңача укыта торга Хисаметдин шикелле мулланың булуы ихтимал)
Ныгыту.

Өйгә эш: “Хисаметдин менла” әсәрендә мәгърифәтчелек фикерләре чагылышы.
Шул йорт  урынында М.Акъегетнең бабасының йорты булган диләр.

